
QORTI CIVILI PRIM`AWLA
ONOR. IMHALLEF

JOSEPH ZAMMIT McKEON
Illum it-Tlieta 11 ta` Gunju 2019
Kawza Nru. 1
Rik. Gur. Nru. 691/2018 JZM

Joseph u Josephine konjugi Seychell (K.I. : 668349M u 419158M rispettivament)

kontra
Ruben John Bajada 
(K.I. 500276M) 
u

Luca Spaccini (K.I. Taljana YA    0022250) 
f’isimhom propio u bhala diretturi ghan-nom u in rapprezentanza ta’ Grifo Malta Ltd (C 56733)

I. 
Preliminari
Rat ir-rikors guramentat prezentat fit-28 ta` Gunju 2018 li jaqra hekk :–

1. Illi fuq talba tal-intimati, nhar is-7 ta` Jannar 2013, l-esponenti  taw b`rahan securities u cjoe sbatax-il elf unit tal-5.2% Malta Government Stock 2031 (1) MT 0000011883 sabiex jiggarantixxu facilitajiet moghtija minn Banif Bank (Malta) plc lill-kumpannija intimata, kif jirrizulta mid-dokument hawn anness u mmarkat `Dok. A`;
2. Illi jigi rilevat li l-esponenti huma l-genituri ta` Sharon Seychell, li kienet kemm azzjonista tal-kumpannija intimata, kif ukoll direttur ta` l-istess (sal-2014), u l-esponenti taw dan ir-rahan sabiex jassistu l-impriza li binthom dahlet ghaliha ma`  terzi, konvenuti odjerni de proprio;
3. Illi min-natura tieghu, fit-termini tal-Art. 1966 tal-Kap. 16 tal-Ligijiet ta` Malta, ir-rahan jaghti lill-kreditur il-jedd li jithallas minn fuq il-haga mirhuna bi privilegg fuq kredituri;

4. Illi fl-2014, bint l-esponenti iddimettiet mill-kumpannija intimata u ttrasferiet l-ishma taghha kif jirrizulta mid-dokument anness u mmarkat `Dok. AA`.  Minkejja skambji li kien hemm bejn il-kontendenti sabiex din il-garanzija tal-esponenti tigi sostitwita, din baqghet viggenti;

5. Illi l-kumpannija intimata ghamlet telf sinifikanti fl-2015, cioe` wara illi bint l-esponenti qatghet kull kuntatt mal-kumpannija intimata;

6. Illi minkejja li ma kienx hemm prospett xieraq li l-kumpannija setghet tevita x-xoljiment minhabba l-insolvenza taghha, id-diretturi tal-kumpannija intimata xorta baqghu jinnegozzjaw f`isem il-kumpannija intimata;

7. Illi ghalhekk jirrizulta ben car li l-istess diretturi nnegozzjaw f`isem il-kumpannija bil-hsieb ta` frodi ta` kredituri tal-kumpannija jew tal-esponenti bhala garanti tad-dejn taghha, peress illi baqghu jinnegozaw f`isem il-kumpannija intimata minkejja l-istat prekarju li kienet fih, fil-waqt li qatt ma ndenjaw ruhhom jissostitwixxu l-garanzija moghtija mill-esponenti; 

8. Illi l-istat tal-kumpannija intimata wassal lil Banif Bank (Malta) plc sabiex issejjah lill-esponenti ghall-hlas tas-somma ta` €18,100 liema somma kienet dovuta mill-kumpannija intimata lill-istess Bank u dan kif jidher mill-ittra tal-11 ta` Marzu 2016, hawn annessa u mmarkata `Dok. B`;

9. Illi b`ittra datata 15 ta` Lulju 2016, hawn annessa u mmarkata `Dok. C`, l-esponenti ppruvaw jaslu ghal arrangament mad-diretturi tal-kumpannija intimata sabiex tigi ssostitwita din il-garanzija izda dan ma sewa ghalxejn;

10. Illi bi ftehim datat l-24 ta` Frar 2017, kopja ta` liema qieghed jigi anness u mmarkat `Dok. D`, l-esponenti ma kellhom ebda ghazla ghajr illi jhallsu s-somma ta` €18,100 ghas-saldu tad-dejn tal-kumpannija konvenuta kopert bis-securities mirhuna minnhom u b`hekk gie rilaxxjat ir-rahan;

11. Illi permezz tal-istess skrittura, l-esponenti gew surrogati fil-jeddijiet tal-Bank (kreditur tal-kumpannija intimata) fil-kuntest ta` kull jedd illi kellu l-imsemmi Bank kontra il-kumpannija intimata u terzi, b`riferenza ghad-dejn tal-kumpannija intimata ai termini tal-Art. 1165 tal-Kap.16 ta` Ligijiet ta` Malta;

12. Illi l-esponenti, permezz ta` ittra ufficjali datata 3 ta` Ottubru 2017, li kopja taghha tinsab annessa u mmarkata `Dok. F` interpellaw lill-intimati ghall-hlas;
13. Illi ghad li z-zewg intimati baqghu moruzi fil-waqt li rrispondew ghall-ittra ufficjali tal-esponenti kif jirrizulta mid-dokument hawn anness u mmarkat `Dok. G` u stqarru illi waqfu jinnegozzjaw malli sar evidenti illi l-kumpannija kienet ser taghmel telf, liema raguni mhijiex sufficjenti sabiex ma jhallsux dak minnhom dovut;

14. Illi permezz ta` ittra bonarja datata 21 ta` Novembru 2017 mibghuta mill-esponenti lill-kumpannija intimata, hawn annessa u mmarkata `Dok. E`, l-esponenti regghu ghamlu tentattiv sabiex jaslu ghal ftehim bonarju mal-kumpannija intimata sabiex l-esponenti jiehdu lura dak illi hallsu ghan-nom tal-kumpannija intimata lill-Banif Bank (Malta) plc;

15. Illi minkejja t-trapass taz-zmien, l-intimati baqghu ma hallsu xejn minn dan l-ammont;
16. Illi l-esponenti jafu b`dawn il-fatti personalment;
Illi r-raguni ta` din it-talba hi li l-konvenuti jew min minnhom ghandhom jigu kkundannati jhallsu s-somma ta` tmintax-il elf u mitt ewro (€18,100) liema somma tirraprezenta garanzija illi l-esponenti ghamlu a favur ta` Banif Bank (Malta) plc bl-iskop li jiggarantixxu dejn ta` Grifo Malta Ltd (C 56733), liema garanzija giet imsejjha mill-imsemmi Bank u dan prevja li jinghataw l-opportuni dikjarazzjonijiet gjaladarba jirrizulta li l-intimati Bajada u Spaccini innegozjaw kontra l-ligi f`isem il-kumpanniji intimata;

Ghaldaqstant, ir-rikorrenti jitolbu bir-rispett illi din l-Onorabbli Qorti, prevja d-dikjarazzjonijiet necessarji u moghtija l-provvedimenti opportuni, joghgobha: 

1. Tiddikjara illi d-diretturi tal-kumpannija intimata baqghu jinnegozzjaw f`isem il-kumpannija minkejja illi ma kienx hemm prospett xieraq li l-kumpannija setghet tevita x-xoljiment minhabba l-insolvenza taghha, u li nnegozzjaw f`isem il-kumpannija bil-hsieb ta` frodi ta` kredituri tal-kumpannija jew tal-esponenti bhala garanti tad-dejn taghha ai termini tal-Art. 315 tal-Kap 386 tal-Ligijiet ta` Malta; 

2. Tiddikjara lill-konvenuti jew min minnhom debituri tal-atturi fis-somma ta` tmintax-il elf u mitt ewro (€18,100) liema somma tirraprezenta hlas maghmul mill-esponenti lil Banif Bank (Malta) plc sabiex jithallas debitu tal-kumpannija intimata;

3. Tikkundanna lill-konvenuti jhallsu l-ammont ta` tmintax-il elf u mitt ewro (€18,100) lill-atturi ai termini tal-Art. 1165 tal-Kap.16 tal-Ligijiet ta` Malta;
Bl-Ispejjez, komprizi dawk ta` l-ittra ufficcjali numru 3899/17 (Dok.C) u bl-imghax mid-data tal-hlas lil Banif Bank Malta plc cjoe l-24 ta` Frar 2017 sad-data tal-effettiv pagament kontra l-konvenuti li minn issa huma ngunti in subizzjoni.

Rat il-lista tax-xhieda u l-elenku ta` dokumenti.
Rat ir-risposta guramentata prezentata fit-30 ta` Lulju 2018 li taqra hekk :–

Illi in linja preliminari t-talbiet kontenuti fir-rikors huma rritwali ghaliex kellhom jigu preceduti minn talba biex tigi likwidata s-socjeta` in kwistjoni, u sussegwentement biss jekk l-istralcjarju ta` dik is-socjeta` jidhirlu li kien hemm kaz ta` frodi seta` dan imexxi kontra l-intimati;

Illi l-intimati ma ghandhom l-ebda relazzjoni mar-rikorrenti u ghalhekk ghandhom jigu liberati mill-osservanza tal-gudizzju;

Illi r-rikorrenti huma karenti mill-interess rikjesti mil-ligi biex jipproponu din l-azzjoni, billi l-azzjoni tispetta skont il-ligi lill-istralcjarju tas-socjeta` u biss fil-kors tal-istralc taghha;

Illi jekk in-negozju tas-socjeta` f`liema ghazlet li tinvesti Sharon Seychell mar hazin kien riskju ta` negozju u bl-ebda mod ma jahtu ghalih l-intimati;

Illi l-intimati bl-ebda mod ma rrendew ruhhom hatjin ta` negozju hazin u waqfu jinnegozjaw malli l-kumpanija ma setghetx taghmel izjed front ghat-telf taghha;

Illi fir-rigward tal-fatti dikjarati fir-rikors mir-rikorrenti:

1.
Il-fatti dikjarati fl-ewwel paragrafu tar-rikors mhux kontestati;

2.
Dwar il-fatti dikjarati fit-tieni paragrafu tar-rikors l-intimati jinjoraw il-motivazzjoni tar-rikorrenti pero` fil-fatt sar ir-rahan in kwistjoni;

3.
Il-fatti fit-tielet paragrafu tar-rikors tar-rikorrenti mhux kontestati;


4.
Huwa minnu li r-rikorrenti rrizenjat minn direttrici imma xorta wahda baqghet socja tal-istess kumpannija;


5.
Huwa kontestat li t-telf sar mis-socjeta` wara li Sharon Seychell telqet mis-socjeta`;


6.
Il-fatti fis-sitt paragrafu huma kontestati billi bl-ebda mod ma huwa minnu li l-intimati baqghu jinnegozjaw frawdolentement jew hazin meta s-socjeta` kienet fi stat ta` insolvenza u ghalhekk anke l-fatti dikjarati fis-seba` paragrafu huma kontestati;


7.
Illi mhux kontestat li l-bank avalixxa ruhu minn u sarraf ir-rahan moghti lilu kif dikjarat fit-tmien paragrafu tad-dikjarazzjoni tar-rikorrenti;


8.
Illi dwar il-fatti fid-disa` paragrafu tar-rikors l-intimati ma humiex ghal konoxxenza taghhom;


9.
Illi dwar il-fatti fl-ghaxar paragrafu dawn mhux kontestati, u cioe` mhux kontestat li sar il-hlas hemm deskritt, kif lanqas huma kontestati l-fatti fil-hdax-il paragrafu tad-dikjarazzjoni;


10.
Illi dwar il-paragrafi 12 sa 15 tar-rikors l-intimati ma humiex jikkontestaw il-fatti imma jikkontestaw li huma b`xi mod ghamlu negozju frawdolenti jew baqghu jinnegozjaw wara li sar evidenti li l-kumpanija ma tistax tlahhaq mad-djun;


11.
Illi l-fatti fis-16-il paragrafu huma kontestati billi huma bl-ebda mod ma komplew jinnegozjaw wara li l-kumpannija sabet ruhha fi stat ta` insolvenza; anzi jizdied jinghad li s-socjeta` kellha inizjalment tliet socji u dawn it-tlieta tilfu l-istess ammont ta` flus fin-negozju;


12.
Illi l-fatti fis-17-il paragrafu tar-rikors kuma kontestati billi dak ta` Aluwood huwa negozju gdid. Illi l-fatti huma li Joseph Seychell kien dahal fin-negozju mar-rikorrenti tramite t-tifla tieghu u pogga flus fin-negozju bhala shabu permezz tal-garanzija; in-negozju eventwalment mar hazin u hu ried jirtira min-negozju minghajr ma jaghmel tajjeb ghat-telf li kien ghamel in-negozju; ghalhekk ir-rikorrent ma jistax igib ’il quddiem dan l-ilment.


Ghalhekk it-talbiet tar-rikorrenti huma nfondati fil-fatt u fid-dritt u ghandhom jigu michuda bl-ispejjez.
Rat il-lista tax-xhieda.
Semghet ix-xiehda u rat il-provi l-ohra.

Rat il-verbal tal-udjenza tat-28 ta` Frar 2019, inkluz in-nota li pprezentaw l-atturi fl-istess udjenza (fol 169).

Rat in-nota li pprezentaw l-atturi fl-udjenza tal-lum.

Rat in-nota ta` ammissjoni li pprezentat il-konvenuta Grifo Malta Limited fl-udjenza tal-lum.

Rat l-atti l-ohra tal-kawza.

Taqta` u tiddeciedi din il-kawza billi :-
Tastjeni milli tiehu konjizzjoni ulterjuri tal-ewwel talba attrici stante li din kienet ceduta fil-mori tal-kawza.

Tastjeni milli tiehu konjizzjoni ulterjuri tat-tieni u tat-tielet talbiet attrici kif dedotti kontra l-konvenuti Ruben John Bajada u Luca Spaccini stante li dawn it-talbiet kienu ceduti kontra l-imsemmija konvenuti fil-mori tal-kawza.

Fuq ammissjoni tal-konvenuta Grifo Malta Limited (C56733) tilqa` t-tieni u t-tielet talbiet attrici kif dedotti kontra l-istess konvenuta Grifo Malta Limited, bl-imghax kif mitlub.

Tordna lill-konvenuta Grifo Malta Ltd (C56733) sabiex thallas l-ispejjez kollha ta` din il-kawza.

Onor. Joseph Zammit McKeon
Imhallef

Amanda Cassar

Deputat Registratur

